
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
উপসংহার । ৭১৫
নিৰ্ব্বাক হইতে শিখ, শৈত্যে যৌগিকাকর্ষণের বৃদ্ধি হয়, দূরপ্রসারিত বাষ্প ঘনীভূত হইয়া পদার্থ রচনা করিয়া থাকে। নিত্য সংস্করণ, নিত্য সভা, নিত্য বক্তৃতায় তুমি ব্যাপৃত ; তাহাতে তোমার আদর ভিন্ন অবমাননা করি না ; কিন্তু এই বলি, ষাহা করিতে হয়, বুঝিয়া করিও; তাহার কৰ্ত্তব্যভাব এবং আবশুকতা অবধারণ করিও । নতুবা অপরে শ্রান্ত হইয়া পিপাসার তাড়নে জলপান করিয়া মুখলাভ করিল, আমিও তাহা দেখিয়া ঘটি ঘাট জলপান করিতে বসিলাম ; কিন্তু শ্রান্তি যে তাহার জলপানে মুখের একমাত্র নিদানভূত কারণ, তাহার প্রতি একবারও লক্ষ্য করিলাম না ; সুতরাং আমার গন্ধফল উদর ফাটিয়া যাওয়া ! আর এক কথা, যাহা করিবে তাহ ভারতীয় হইয়া কর, ফিরিঙ্গী হইয় করিও না ; তাহা হইলে প্রকৃতিনিয়োজিত কৰ্ম্মস্থলীর বাহিরে গিয়া পড়িবে। যে সকল লোক ভারতীয় ঘুচিয়া ফিরিঙ্গী হইতে চাহে ; তাহাদের পরিধেয় সহস্রমূদ্রাক্রীত এবং আহারীয় লক্ষমুদ্রাক্রীত হইলেও, তুমি নিশ্চয় জানিবে, এই পৃথিবীতে মহন্ধের মূল আহার বিহারের অতীতে যদি আর কিছু থাকে, তাহা হইলে তোমার ঐ ছিন্ন বস্ত্র এবং ছিন্ন আহারীয় সত্ত্বেও তুমি তাহাদিগের অপেক্ষা অতুলনীয় মহৎ । তাহারা ভীরু, তুমি তাহাদিগের তুলনে বীরপুরুষস্থলীয়। তাহারা স্বজাতীয় গন্তব্য পথের দুঃখক্লেশে ভীত হইয়া, বিধৰ্ম্মী বিজাতীয় পথের আশ্রয়গ্রহণ করিতেছে ; কিন্তু তুমি বীরভাবে সেই দুঃখক্লেশে দৃকপাতশূন্ত হইয়া, স্বজাতীয় গন্তব্যপথেই গতিশীল হইয়াছ। তাহারা উপহাসের স্বল, তুমি সকরুণ অশ্রু আকর্ষণের স্থল। কুকুরের কণ্ঠে সোণার কষ্ট হইলেও, সে কখন দারিদ্র্যপতিত দুঃখকৰ্ষিত মানবের সঙ্গে সমতায় আসিতে পারে না। যে জাতীয়ত্বহেতু স্পার্টান জননী অকাতরে স্বীয় সস্তানকে সমক্ষে বলিপ্রদত্ত হইতে দেখিয়াছে; যে জাতীয়খহেতু অপূৰ্ব্ব তীর্থস্থলী

		 এই পাতা শেষ সম্পাদিত হয়েছে ১২:৪৫টার সময়, ২৯ জুলাই ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

